
[bookmark: _Hlk103166844][bookmark: _Toc84334888] اپرنٹس شپس اور ٹرینی شپس
والدین اور دیکھ بھال کرنے والوں کے لیے معلومات
اپرنٹس شپس اور ٹرینی شپس سیکھنے کے ایسے راستے یا پاتھ ویز ہیں جو ایک رجسٹرڈ ٹریننگ آرگنائزیشن (RTO) کے ساتھ بامعاوضہ کام پر تربیت اورادائیگی اوررسمی پڑھائی کو یکجا کرتے ہیں۔ اپرنٹس شپ یا ٹرینی شپ کی تکمیل پر ایک شخص کو عملی مہارت اور قومی سطح پر تسلیم شدہ قابلیت سے لیس کیا جائے گا۔ 

 اپرنٹس شپ آفس1 ویپ سائیٹ اور اپرنٹس شپ سپورٹ2 ویب سائیٹ پرمعلومات اور معاونت دستیاب ہے۔
 اپرنٹس شپ کیا ہے؟
اپرنٹسز کو کسی ہنر مند شعبے میں تربیت دی جاتی ہے اور وہ قومی سطح پر تسلیم شدہ ووکیشنل ایجوکیشن و ٹریننگ (VET) کی اہلیت کے ساتھ ایک قابل ہنرمند بن جاتے ہیں۔ اپرنٹس شپ ایک منظم تربیتی انتظام ہے جس کی  کل وقتی عمومی مدت 48 ماہ تک ہوتی ہے۔ یہ تربیت کام پر عملی تجربے کو کسی RTO کے ساتھ کام کے اوقات سے باہرمفت تربیت کے ساتھ جوڑتی ہے۔
ٹرینی شپ کیا ہے؟
تربیت لینے والے افراد پیشہ ورانہ شعبے میں ہنر مند بن جاتے ہیں اور تربیت مکمل ہونے پر قومی سطح پر تسلیم شدہ VET اہلیت حاصل کرتے ہیں۔ ٹرینی شپ سے کسی خاص صنعت اور دستیاب روزگار کے مواقع کے بارے میں تفہیم پیدا ہوتی ہے۔ ٹرینی شپ کسی تربیت لینے والے اور ان کے متعلقہ آجر کے درمیان ایک تربیتی معاہدہ ہے جہاں آجر ٹرینی کو ایک مخصوص صنعت میں تربیت دینے پر رضامند ہوتا ہے، اور ٹرینی کام کرنے اور سیکھنے پر راضی ہوتا ہے، اورRTO کے ذریعے اس کی مہارتوں کی تشخیص کی جاتی ہے۔ ٹرینی شپس 9 سے 48 مہینوں میں مکمل کی جاتی ہیں، جس کا انحصار متعلقہ صنعتی شعبے اور سرٹیفکیٹ کے لیول پر ہوتا ہے۔
 اسکول پر مبنی اپرنٹس شپس اور ٹرینی شپس
اسکول پر مبنی اپرنٹس شپس اور ٹرینی شپس ایک کل وقتی اسکول کے طالب علم اور ایک آجر کے درمیان اجرت یافتہ تربیتی انتظامات ہوتے ہیں۔ اسکول پر مبنی اپرنٹس شپس اور ٹرینی شپس نوجوانوں کو اپنی سینئر اسکول کی تعلیم کوRTO کے ساتھ با معاوضہ جز وقتی ملازمت کرنے اور کام کے اوقات سے باہر تربیت حاصل کرنے کے قابل بناتی ہے۔ طلباء کسی حقیقی کام کی جگہ پراس صنعت میں خود کام کرکے روزگار کی مہارتیں حاصل کرتے ہیں اور قومی سطح پر تسلیم شدہ قابلیت کے لیے پڑھائی کرتے ہیں۔ اسکول پر مبنی اپرنٹس شپ یا ٹرینی شپ طالب علم کے وسیع تر تعلیمی پروگرام کا حصہ بن جاتی ہے۔

 اسکول پر مبنی اپرنٹس شپس اور ٹرینی شپس کس کے لیے ہیں؟
یہ انتخاب ان طلباء کے لیے ہے جو اپنا سینئراسکول مکمل کرنے کے ساتھ ساتھ کسی مخصوص تجارت یا پیشے میں کیریئربنانے کا راستہ اختیار کرنے میں دلچسپی رکھتے ہیں۔
کیا اسکول کو طالب علم کے تربیتی منصوبے کی توثیق کرنے کی ضرورت ہے؟
طالب علم کے مجموعی اسکول پروگرام کے حصے کے طور پر اسکول پر مبنی اپرنٹس شپ اور ٹرینی شپ کے مواقع کی توثیق اسکول کو لازماً کرنی ہوتی ہے۔
مزید جانیں
اسکول VET کوآرڈینیٹر اسکول پر مبنی اپرنٹس شپس اور ٹرینی شپس کے بارے میں معلومات اور مشورہ فراہم کرنے کے قابل ہوں گے۔  ڈیپارٹمنٹ آف ٹریننگ اینڈ ورک فورس ڈویلپمنٹ 3 کی ویب سائیٹ اور جابس اینڈ اسکلز WA4 کی ویب سائیٹ پر مزید معلومات یہاں پر حاصل کی جا سکتی ہیں، جہاں پراسکول پر مبنی ایبوریجنل ٹریننگ پروگرام کا ایک حقائق نامہ بھی دستیاب ہے۔


1 https://www.dtwd.wa.gov.au/apprenticeship-office
2 https://www.apprenticeshipsupport.com.au/Apprentices/What-is-an-apprenticeship
3 https://www.wa.gov.au/government/publications/school-based-apprenticeship-and-traineeship-guide 
4 https://www.jobsandskills.wa.gov.au/training/schools-and-school-students

